
Ekriti Dimanch 
 
 
Pwovèb 4:23  (HCV) 
Pase tout lòt bagay, veye byen lide k'ap travay nan tèt ou, paske se yo k'ap di ou ki jan pou ou viv. 
 
 
Mak 12:30 (HCV) 
Se pou ou renmen Mèt la, Bondye ou, avèk tout kè ou, avèk tout nanm ou, avèk tout lide ou, avèk tout fòs ou. 
 
 
Eklezyas 3:1-14 Version (HCV) 
1 ¶ Gen yon lè pou chak bagay. Bondye fikse yon tan pou chak bagay k'ap fèt sou latè. 
2 Li fikse lè pou ou fèt, lè pou ou mouri, lè pou ou plante, lè pou ou rekòlte, 
3 lè pou ou touye, lè pou ou geri, lè pou ou kraze, lè pou ou bati. 
4 Li fikse lè pou ou kriye, lè pou ou ri, lè pou ou nan lapenn, lè pou ou fè fèt, 
5 lè pou ou kouche ak madanm ou, lè pou ou pa kouche ak li, lè pou nou fè karès, lè pou nou pa fè karès. 
6 Li fikse lè pou ou chache, lè pou ou pèdi, lè pou ou fè ekonomi, lè pou ou gaspiye lajan, 
7 lè pou ou dechire, lè pou ou koud, lè pou ou rete san pale, lè pou ou pale. 
8 Li fikse lè pou ou renmen, lè pou ou rayi, lè pou nou fè lagè, lè pou nou fè lapè. 
 
9 Kisa yon nonm jwenn nan travay li?  10 Mwen rive konnen ki kalite travay Bondye bay moun pou yo fè. 11 ¶ Li fikse 
yon lè pou chak bagay byen fèt. Li mete nan kè moun lanvi pou yo konnen sa ki gen pou rive denmen. Men, li pa janm 
kite yo fin konprann nèt travay l'ap fè a. 12 Mwen wè pi bon bagay yon moun ka fè nan lavi, se fè kè ou kontan epi se 
fè sa ou vin pou fè a byen. 13 Tout moun fèt pou yo manje, pou yo bwè, pou yo jwi sa travay yo rapòte yo. Sa se kado 
Bondye ba yo. 
 
14 Mwen konnen tou sa Bondye fè la pou toutan. Ou pa ka mete anyen sou li, ou pa ka wete anyen ladan l'. Bondye fè 
sa konsa pou lèzòm ka gen krentif pou li. 
 

 
 

Se pou kado ou ak talan 
Klere pou tout moun wè ... 


